
ओ३म्
‘आर्यसमाज का एक शताब्दी पूर्व दिल्ली में 
दलितोद्धार का अपूर्व इतिहासिक कार्य’
-मनमोहन कुमार आर्य, देहरादून।
[image: Image result for dalit family and hut]महाभारत युद्ध के समाप्त होने के बाद देश निरन्तर पतन की ओर अग्रसर होता रहा जिस कारण नाना  प्रकार के धार्मिक एवं सामाजिक अन्धविश्वास एवं कुरीतियां प्रचलित हुईं। इन अन्धविश्वासों में मूर्तिपूजा, मृतक श्राद्ध, फलित ज्योतिष व जन्मना जाति व्यवस्था आदि मुख्य हैं। जन्मना जाति व्यवस्था में शूद्र वर्ण में मानी जाने वाली जातियों पर अन्य वर्णों की जातियों ने अतीत में अनेकानेक अमानवीय अत्याचार किये। यह स्थिति सुधरने के स्थान पर दिन प्रतिदिन जटिल से जटिलतम होती गई। उन्नीसवीं शताब्दी के उत्तरार्ध में महर्षि दयानन्द का प्रार्दुभाव हुआ। उन्होंने जन्मना जाति व्यवस्था का विरोध कर गुण, कर्म व स्वभाव पर आधारित करने का आन्प्दोलन किया जिसे वेदानुसार वर्ण व्यवस्था कहा जाता है जो महाभारत काल व उसके बाद विलुप्ति को प्राप्त हो गई थी। महर्षि दयानन्द ने अपने जीवन के आचार-विचार-व्यवहार से अपने शिष्यों व भक्तों का मार्गदर्शन किया। नारी जाति व दलित शूद्रों बन्धुओं को उन्होंने वेदाध्ययन का अधिकार दिलाया और समाज से मनुष्य-मनुष्य के बीच किसी भी प्रकार की रूढ़िगत असमानता, अस्पर्शयता-छुआ-छूत सहित ऊंच-नीच व अगड़े-पिछड़े के भेद को दूर करने के लिए मौखिक व लिखित आन्दोलन किया। उनकी मृत्यु के बाद उनके शिष्यों ने दलित उद्धार व उत्थान का अपूर्व ऐतिहासिक महत्वपूर्ण कार्य किया जिसकी पूर्व व पश्चात के समय में किए गये कार्यों से कोई समानता नहीं है। सन् 1917 व उसके कुछ वर्ष बाद दिल्ली में दलितों-अछूतो के उद्धार का विवरण हम इस लेख में प्रस्तुत कर रहे हैं जिसे हमने पं. इन्द्र विद्यावाचस्पति लिखित आर्यसमाज का इतिहास के द्वितीय भाग से लिया है। इस महान कार्य पर दृष्टिपात करना हमें इसलिये भी आवश्यक लगता है कि प्रथम तो हम अपने इन पूर्वजों के प्रति अपनी कृतज्ञता व्यक्त करें और दूसरी आज दलितों के नाम पर वोट बैंक की राजनीति के वातावरण में दलितोत्थान का काम ही समाप्त कर दिया गया और दलितों के वास्तविक हितैषी उपेक्षा का शिकार हो रहे हैं। आज हमारे दलित भाईयों को भी आर्थिक लाभों की अधिक आवश्यकता प्रतीत होती है। जो व्यक्ति व समूह उन्हें आरक्षण, अधिक आर्थिक व राजनैतिक अधिकार देने की बात करता है, वही उनका हितैषी माना जा रहा है। समाज सुधार व सामाजिक समरसता उत्पन्न करने का कार्य कहीं बहुत पीछे छूट गया है व प्रायः समाप्त हो गया है। 

अविभाजित भारत के पंजाब तथा अन्य प्रदेशों में अछूतोद्धार, देशोद्धार आदि के नाम से अस्पृश्य कहलाने वाली जातियों को आर्यत्व के समान अधिकार देने के लिए आर्य पुरुषों तथा आर्य संस्थाओं द्वारा कार्य किये जाते रहे। सन् 1917 के पश्चात् दलितोद्धार के नाम से उस कार्य का एक नया और बड़ा केन्द्र स्थापित हो गया। दलितोद्धार कार्य के मुख्य प्रेरक ऋषि दयानन्द भक्त संन्यासी स्वामी श्रद्धानन्द थे जिन्होंने 12 अप्रैल सन् 1917 को हरिद्वार में संन्यास आश्रम में प्रवेश किया था। इसके बाद वह गुरुकुल कांगड़ी के अपने दायित्वों से अवकाश लेकर दिल्ली आ गये और अपने सार्वजनिक जीवन में मुख्यतः दलितोद्धार के कार्यों को पूरे त्याग, निष्ठा व समर्पण भाव से करते रहे। दिल्ली में स्वामी श्रद्धानन्द जी को निवास के लिये आर्यसमाज के भक्त सेठ रग्घूमल लोहिया ने नये बाजार वाले अपने उस मकान की ऊपरली मंजिल दे दी, जिसमें 1926 में स्वामी जी का बलिदान हुआ और जो अब (इतिहास लेखन के समय) बलिदान-भवन, इस नाम से सार्वदेशिक सभा का केन्द्र बनी हुई है। स्वामी जी ने दिल्ली में सब से पहले जो कार्य आरम्भ किया, वह दलितोद्धार का था। आपके लिये यह कार्य नया नहीं था। जालन्धर आर्यसमाज में बहुत पहले आपकी प्रधानता में ही रहतियों की शुद्धि का आयोजन किया गया था। दिल्ली में अस्पृश्य कहलाने वाले लोगों की बहुत बड़ी संख्या निवास करती है। उन दिनों उन लोगों में दो संस्थायें विशेष रूप से प्रचार का काम कर रही थी। स्वामी जी की सहायता के लिये जो कार्यकर्ता अग्रसर हुए, उनमें से तीन के नाम मुख्य हैं। डा. सुखदेव जी, जो गुरुकुल कांगड़ी को छोड़ कर दिल्ली आ चुके थे, दलितोद्धार जैसे सेवा कार्य के लिये सर्वथा उपयुक्त थे। स्थानीय कार्यकर्ताओं में लाला नारायणदत्त जी और लाला ज्ञानचन्द जी के नाम विशेष रूप से उल्लेखनीय हैं। डा. सुखदेव जी का उस समय तक का जीवन सेवा में ही व्यतीत हुआ था। दीन-दुखियों को सहायता देना और रोगियों का इलाज करना, गुरुकुल कांगड़ी में उनके ये दोनों काम साथ ही साथ चलते थे। दिल्ली में आकर भी वे इसी कार्य में पड़ गये। वर्षों तक वे दलितोद्धार सभा के मंत्री की हैसियत से और निजी तौर पर भी दलित भाइयों को उठाने और उन्हें द्विजातियों के समान अधिकार दिलाने में लगे रहे। लाला नारायणदत्त जी उस समय तक आर्यसमाज में और नगर के सार्वजनिक जीवन में उस ऊंचाई तक नहीं पहुंचे थे, जो उन्हें पीछे से प्राप्त हुई। हम कह सकते हैं कि उन दिनों के दलितोद्धार के काम ने उनका सार्वजनिक जीवन में प्रवेश कराया। लाला जी सोलह आने कर्मयोगी थे। जो कर्तव्य सामने आया, उसके पूरा करने में जी जान से लग जाते थे। चर्मकार भाइयों को जूते के  दुकानदारों से जो शिकायत थी, उसे दूर करने क लिये उन्होंने एकदम ‘‘नारायण शू कम्पनी” नाम की एक दूकान खोल दी। दिल्ली में वह किसी हिन्दू की पहली जूतों की दूकान थी। इससे पूर्व हिन्दू लोग इस काम को गिरा हुआ समझते थे। लाला जी का अपना काम ठेकेदारी का था, इस कारण उन्हें दूकान में घाटा हुआ। उन्होंने कभी दुःख नहीं माना, क्योंकि उनके दृष्टान्त से साहस प्राप्त करके पांच साल के अन्दर हिन्दुओं की जूतों की लगभग बीस दूकानें खुल गयीं जिससे चर्मकारों का कष्ट बहुत कुछ दूर हो गया। 

	लाला ज्ञानचन्द जी स्वामी श्रद्धानन्द जी के परमभक्त और लाला नारायणदत्त रूपी राम के पूरे लक्ष्मण थे। जिधर ला. नारायणदत्त जी चलते, उधर ही लोग ला. ज्ञानचन्द जी को जाता देखते थे। वह वर्षों तक दलितोद्धार सभा के प्रधान रहे और स्वामी श्रद्धानन्द जी द्वारा प्रारम्भ की हुई दलितोद्धार की प्रवृत्तियों में तन, मन और धन से पूरा सहयोग देते रहे। उनमें एक विशेषता आदि काल के आर्यसमाजियों वाली थी। वे बहुत स्वाध्यायशील थे। जिन दिनों वे इम्पीरियल बैंक की बिल्डिंग बनवा रहे थे, उन दिनों बनती हुई बिल्डिंग के सामने किसी पेड़ के नीचे चारपाई पर बैठ कर मनुस्मृति और उपनिषदों में से उद्धरण नकल करते हुए उन्हें देख कर परिचित लोग आश्चर्य किया करते थे। जीवन के अन्त समय तक वे स्वाध्याय और लेखन कार्य में लगे रहे। 

	इन प्रमुख व्यक्तियों के अतिरिक्त अन्य भी बहुत से आर्यजन थे, जिन्होंने दलितोद्धार के काम में स्वामी जी का उत्साहपूर्वक साथ दिया। परिणाम यह हुआ कि दो-तीन वर्षों में ही दिल्ली के दलित भाइयों में अद्भुत जागृति पैदा हो गई। उनमें यज्ञोपवीत पहनने और संध्या करने वाले भाइयों की संख्या हजारों तक पहुंच गई। स्वयं उन लोगों में कई उपदेशक और पंडित तैयार होकर जाति के उत्थान का कार्य करने लगे। 

	स्वामी जी के नेतृत्व में दलितोद्धार सम्बन्धी जो बड़े कार्य हुए, उनमें से एक कुओं पर पानी भरने का अधिकार दिलवाना भी था। कुछ कुओं पर तो बिना किसी विरोध कठिनाई के यह अधिकार प्राप्त हो गया परन्तु दो-एक जगह पुराने विचार के लोगों की ओर से विरोध भी किया गया। सब से प्रबल विरोध अजमेरी दरवाजे के बाहर अंगूरी वाले कुएं पर हुआ। जहां अब कमला मार्केट की सुन्दर इमारत खड़ी है, वह स्थान तब लकड़ियों की टालों से घिरा हुआ था। जब स्वामी जी के नेतृत्व में कार्यकर्ताओं की एक मंडली, जिसमें आर्यसमाजियों के साथ कर्मठ सनातन धर्म के प्रभावशाली विद्वान् और नागरिक भी थे, दलित भाइयों को साथ लेकर उस कुएं के पास पहुंचे तो शहर के कई उपद्रवी हिन्दू और मुसलमानों ने मिलकर उन पर डण्डों से आक्रमण कर दिया। बहुत से लोगों के चोटें लगीं। इस प्रतिरोध के कारण उस समय तो यह कार्य न हो सका परन्तु कुछ समय पीछे उपद्रवी लोग दब गये और शान्तिपूर्वक उस कुएं से दलित भाइयों ने पानी भर लिया। उन्हीं दिनों कई हिन्दू मन्दिरों के द्वार भी खोल दिये गये थे। 

	दलितोद्वार के उस कार्य की विशेषता यह थी कि स्पृश्य और अस्पृश्य जातियों के परम्परागत भेद को मिटा कर समान स्तर पर लाने का यत्न किया जाता था। दलितों की जाति का अलग हिस्सा न मान कर उन्हें अन्यों के समान मानवता के पूरे अधिकार देना आर्यसमाज के दलितोद्धार-कार्य का मुख्य लक्ष्य था। इस अंश में आर्य-समाज का आन्दोलन (गांधी जी के) हरिजन आन्दोलन से मौलिक रूप में भिन्न रहा है। 

	सन् 1921 में कार्य की सुविधा के लिए विधिपूर्वक दलितोद्धार सभा की स्थापना कर दी गयी। सभा के उद्देश्य निम्नलिखित थे। 

1	भारत की दलित जातियों में सदाचार का प्रचार करना।
2	दलित समुदाय को उनके प्राचीन धर्म से पतित करने वाले आक्रमणों से बचाना तथा उनको अपने पूर्वजों के धर्म पर दृढ़ रखना।
3	दलित समुदाय से अन्य श्रेणियों के अनुचित वंशीय घृणा के मिथ्या संस्कारों को दूर करके उनके खोये हुए मानवीय अधिकारों को दिलाना। 
4	समय तथा सामर्थ्यानुसार दलितों के लिए ऐसी शालाओं का खोलना जिन के द्वारा वे अन्य देशवासियों के साथ शिक्षा ग्रहण करके सभ्य समाज में उचित स्थान पा सकें। 

सभा की स्थापना के समय ये महानुभाव उपस्थित थे: 1.  स्वामी श्रद्धानन्द जी, 2.  लाला ज्ञानचन्द जी, 3.  लाला नारायणदत्त जी, 4.  लाला दीवानचन्द जी, 5.  डा. सुखदेव जी, 6.  महाशय रामसिंह जी, 7. लाला वेणीप्रसाद जी, 8.  लाला कृपा राम जी। 

सभा के प्रधान श्री स्वामी श्रद्धानन्द जी और मंत्री डाक्टर सुखदेव जी निर्वाचित हुए। 	

1924 में श्री स्वामी जी ने सभा को सूचना दी कि बाहर घूमने का कार्य अधिक होने के कारण वे दिल्ली में कम रह सकेंगे। इस कारण अन्य किसी सज्जन को प्रधान बनाया जाय। उनके स्थान पर लाला ज्ञानचन्द जी को प्रधान चुना गया। 1925 में डा. सुखदेव जी ने अन्य कार्यों की व्यस्तता के कारण त्यागपत्र दे दिया। उनके स्थान पर स्वामी रामानन्द जी मन्त्री चुने गये। बीच में कुछ समय तक पं. इन्द्र विद्यावाचस्पति जी सभा के मन्त्री रहे। सभा का कार्य विशेष रूप से अधिष्ठाता के रूप में स्वामी रामानन्द जी पर ही अवलंबित रहा। 1923 के पश्चात् सभा का प्रचार कार्य विस्तृत होता गया। पंजाब और उत्तर प्रदेश में सभा की ओर से बहुत सी महत्वपूर्ण कान्फ्रेन्सें हुईं, हजारों दलित भाइयों को गायत्री का उपदेश और यज्ञोपवीत देकर समाज में बराबर का स्थान दिया गया और समय-समय पर उन पर आई हुई कठिनाईयों का समाधान किया गया। 

सभा ने जो एक बड़ी समस्या अपने हाथ में ली, वह बेगार से सम्बन्ध रखती थी। यह रोग विशेषरूप से उन गांवों में प्रचलित था जहां जमींदारी का दौरदौरा था। वहां के छोटी श्रेणियों के लोग रियाया के नाम से पुकारे जाते थे। उन लोगों में दलितों की अधिकता थी। जमींदार लोग चाहे वे हिन्दू हों, या मुसलमान, गरीब मेहनतियों से बड़ा कस कर बेगार लेते थे, कम से कम मजदूरी देते थे और उनकी छोटी सी भूल पर गरीब लोगों का सर्वनाश करने को तैयार हो जाते थे। सभा ने इस प्रथा के विरुद्ध जोरदार प्रचार आरम्भ किया और यह बात संतोषपूर्वक कही जा सकती है कि उसे बेगार की सख्तियों को हटाने में बहुत कुछ सफलता मिली। 

1924 के जनवरी मास में दिल्ली में एक बहुत बड़ा सम्मेलन हुआ, जिसमें आसपास के कई जिलों के लोग उपस्थित हुए। सम्मेलन में कई हजार की हाजिरी थी। सभा में जाति-सुधार और समाज-सुधार के समर्थन में दस प्रस्ताव स्वीकार किये गये। अन्त में एक विशाल सहभोज किया गया, जिसमें शहर के रायसाहब लाला केदारनाथ, सेठ लक्ष्मीनारायण गाडोदिया, स्वामी विश्वेश्वरानन्द जी, स्वामी सत्यानन्द जी, पं. इन्द्र जी, लाला देशबन्धु जी, लाला नारायणदत्त जी, लाला बुलाकीदास जी म्युनिसिपल कमिशनर आदि महानुभावों ने भंगी, चमार, जाटव आदि सभी वर्गों के भाइयों के साथ और उनके हाथ से शुद्धता से बना हुआ भोजन किया। 

सृष्टि के आरम्भ में ईश्वर ने जो मनुष्यादि प्राणी सृष्टि रची थी उसमें न कोई ब्राह्मण था न अन्य वर्णस्थ। वह सभी मनुष्य थे। हम सब वर्ण व जाति रहित उन्हीं पूर्वजों के वंशज हैं। अन्य धर्म व मत-सम्प्रदाय के लोग भी उन्हीं के वंशज हैं। कालान्तर में गुण-कर्म-स्वभावानुसार वर्णव्यवस्था अस्तित्व में आई जिसका वर्णन विशुद्ध मनुस्मृति आदि ग्रन्थों में मिलता है। आज ब्राह्मण आदि जो वर्ण व जाति के लोग हैं उन्हें अपनी दो-चार पुरानी पीढ़ियों का ही ज्ञान है। महाभारत व उससे पूर्व उनके पूर्वज किस वर्ण व जाति के थे कोई नहीं जानता और न हि बता सकता है। अतः वर्ण व जाति व्यवस्था गुण-कर्म-स्वभाव पर ही आधारित सिद्ध होती है। जाति व्यवस्था के इस कृत्रिम भेद ने हिन्दुओं की अपूरणीय क्षति की है। आश्चर्य होता है कि आज भी यह रूढ़िवादी व्यवस्था समाज में कायम है। इसे तत्काल व तत्क्षण समाप्त होना चाहिये। इसी में देश व आर्य हिन्दू जाति का हित व भविष्य छिपा है।

आर्य समाज ने दिल्ली की ही तरह सन् 1875 व उसके बाद देश भर में दलित उत्थान व उद्धार का कार्य किया है जिससे यह अति विषम समस्या सुलझी भले ही न हो परन्तु बहुत कम हो हुई है। किसी के अच्छे किये हुए कार्य को न मानना कृतघ्नता होती है। हम आशा करते हैं कि समग्र हिन्दू समाज व दलित बन्धु आर्यसमाज के कार्यों को जान व समझ कर उसमें सम्मिलित होकर उसे अन्तिम परिणाम तक ले जायेंगे और देश, समाज सहित अपना हित सिद्ध करेंगे। 
	 -मनमोहन कुमार आर्य
पताः 196 चुक्खूवाला-2
देहरादून-248001
फोनः09412985121

eueksgu dqekj vk;Z
)Lokeh txnh”ojkuUn th us ;Kksiohr ds egRo ds fo’k; esa fy[kk gS fd ;Kksiohr Hkkjrh; laLd`fr dk izrhd gSA ;g ;K dh os”k&Hkw’kk gSA ;g fo|k dk fpUg gSA e;kZnk iq#’kksRre Jhjke] ;ksxjkt Jhd`’.k] egkjkt f”ko] czg~ekth] okpDuoh xkxhZ] Hkxorh lhrk] lrh&lk/oh nzkSinh&&lHkh uj&ukjh ;Kksiohr /kkj.k djrs FksA 

Lokeh txnh”ojkuUn th vkxs fy[krs gSa fd bl ;Kksiohr ds egRo vkSj ewY; dks le>ksA vkt ls yxHkx 350 o’kZ iwoZ egkjkt f”kokth us viuk ;Kksiohr&laLdkj djus ds fy, lkr djksM+ #i;s [kpZ dj fn;s FksA lnk ;Kksiohr/kkjh jguk pkfg, & ^lksiohrh lnk HkkO;e~*A 

egf’kZ n;kuUn ds bl opu dks lHkh vk;ksZa ok fgUnqvksa dks /;ku esa j[kuk pkfg;s fd ^^fo|k dk fpUg ;Kksiohr vkSj f”k[kk dks NksM+ eqlyeku bZlkb;ksa ds ln`”k cu cSBuk] ;g Hkh O;FkZ gSA tc irywu vkfn oL= ifgjrs gks vkSj rexksa vkfn dh bPNk djrs gks] rks D;k ;Kksiohr vkfn dk dqN cM+k Hkkj gks x;k Fkk\**

	ikjLdj  x`g~;lw= 2@2@11 ^vks…e~ ;Kksiohra ijea ifo=a iztkirs;Zr~ lgta iqjLrkr~A vk;q’;exz;a izfreqap “kqHkza ;Kksiohra cyeLrq rst%AA ;Kksiohrefl ;KL; Rok ;Kksiohrsuksiug~;kfeAA vFkkZr~ ije ifo=] vk;qo/kZd] vxz.kh;rk dk |ksrd] “osro.kZ dk ;g ;Kksiohr] ftls iztkifr ijekRek us izR;sd ckyd dks lgt&LoHkko ls xHkZ ls] tjk;q ¼xHkZ dh f>Yyh½ ds :Ik esa iznku fd;k gS] mldks rw /kkj.k dj] iguA ;g ;Kksiohr rq>s cy vkSj rstnk;d gksA rw ;Kksiohr gS] eSa rq>s ;K dh ;Kksiohrrk ds lkFk igurk gwaA 

	vk”kk gS fd ikBdksa dks ;Kksiohr dk dqN dqN egRo bu iafDr;ksa ls Kkr gks ldsxkA 

ओ३म्
‘यज्ञोपवीत क्यों धारण करें?’
-मनमोहन कुमार आर्य, देहरादून।

[image: C:\Users\Manmohan\Desktop\Yagyopavit sanskar.jpg]स्वामी जगदीश्वरानन्द जी ने यज्ञोपवीत के महत्व के विषय में लिखा है कि यज्ञोपवीत भारतीय संस्कृति का प्रतीक है। यह यज्ञ की वेश-भूषा है। यह विद्या का चिन्ह है। मर्यादा पुरुषोत्तम श्रीराम, योगराज श्रीकृष्ण, महाराज शिव, ब्रह्माजी, वाचक्नवी गार्गी, भगवती सीता, सती-साध्वी द्रौपदी--सभी नर-नारी यज्ञोपवीत धारण करते थे। 

स्वामी जगदीश्वरानन्द जी आगे लिखते हैं कि इस यज्ञोपवीत के महत्व और मूल्य को समझो। आज से लगभग 350 वर्ष पूर्व महाराज शिवाजी ने अपना यज्ञोपवीत-संस्कार करने के लिए सात करोड़ रुपये खर्च कर दिये थे। सदा यज्ञोपवीतधारी रहना चाहिए - ‘सोपवीती सदा भाव्यम्’। 

महर्षि दयानन्द के इस वचन को सभी आर्यों वा हिन्दुओं को ध्यान में रखना चाहिये कि ‘‘विद्या का चिन्ह यज्ञोपवीत और शिखा को छोड़ मुसलमान ईसाइयों के सदृश बन बैठना, यह भी व्यर्थ है। जब पतलून आदि वस्त्र पहिरते हो और तमगों आदि की इच्छा करते हो, तो क्या यज्ञोपवीत आदि का कुछ बड़ा भार हो गया था?’’

	पारस्कर  गृह्यसूत्र 2/2/11 ‘ओ३म् यज्ञोपवीतं परमं पवित्रं प्रजापतेर्यत् सहजं पुरस्तात्। आयुष्यमग्रयं प्रतिमुंच शुभ्रं यज्ञोपवीतं बलमस्तु तेजः।। यज्ञोपवीतमसि यज्ञस्य त्वा यज्ञोपवीतेनोपनह्यामि।। अर्थात् परम पवित्र, आयुवर्धक, अग्रणीयता का द्योतक, श्वेतवर्ण का यह यज्ञोपवीत, जिसे प्रजापति परमात्मा ने प्रत्येक बालक को सहज-स्वभाव से गर्भ से, जरायु (गर्भ की झिल्ली) के रूप में प्रदान किया है, उसको तू धारण कर, पहन। यह यज्ञोपवीत तुझे बल और तेजदायक हो। तू यज्ञोपवीत है, मैं तुझे यज्ञ की यज्ञोपवीतता के साथ पहनता हूं। 

	आशा है कि पाठकों को यज्ञोपवीत का कुछ कुछ महत्व इन पंक्तियों से ज्ञात हो सकेगा। 
 
	 -मनमोहन कुमार आर्य
पताः 196 चुक्खूवाला-2
देहरादून-248001
फोनः09412985121

